
आफ्नो स्थापना कालदेखि नै महिला अधिकारका सवाललाई समुदाय तहदेखि उठान गरी यसको सम्बोधनका लागि
राज्यको नीति निर्माण तहमा पैरवी गरिरहेको यस संस्थाले लामो समयदेखि महिलाको मानव अधिकार र सामाजिक
न्यायका सवालमा निरन्तर कार्य गरिरहेको छ । सोहि अभियानलाई निरन्तरता दिंदै यहि २०२३ जनवरीदेखि आफ्ना
अभियानलाई विषयगत क्षेत्रमा वर्गिकरण गरी  विभिन्न स्थानीय, राष्ट्रिय तथा अन्तराष्ट्रिय स्तरमा पैरवीका कृ याकलाप
सञ्चालन गरिरहेको हुँदा पैरवीको यस अंकमा ओरेकले जनवरी २०२३ देखि जुन २०२३ सम्म सञ्चालन गरेका
विषयगत क्षेत्र अन्तर्गतका अभियानमूलक तथा पैरवीमूलक कृ याकलाप समावेश गरेको छ । 

पैरवीको यस अंकमा विशेष गरी ओरेकका विषयगत क्षेत्रहरुको जानकारी, संस्थाको पञ्चवर्षिय रणनैतिक उद्देश्य,

अन्तराष्ट्रिय श्रमिक महिला दिवसको अवसरमा सञ्चालन गरिएका कार्यक्रम, ओरेकको वार्षिक दिवस, महिला मानव
अधिकार रक्षक सञ्जालको गठन तथा पुनः गठन, लुम्विनी प्रदेश स्तरीय महिला मञ्च, महिला हिंसा न्यूनिकरणमा
महिलाको नेतृत्व’ विषयक नीति पत्र तयार, हिंसा प्रभावित महिलाहरुको न्यायमा पहुँच र कानूनी उपचारको अवस्था,
सुरक्षित आवास र मनोविमर्श सेवाको आवश्यकता , आर्थिक, समाजिक, सांस्कृ तिक अधिकार सुनिश्चितताका लागि
सञ्चालन भएका पैरवी कार्यक्रम, मानविय संकटको अवस्थामा महिलाहरुको सहभागिताका सवाल लगायतका
विषयहरुमा गरेका मुख्य गतिविधि प्रकाशन गरिएको छ । 

पैरवी  अंक: माघ २०७९-असार २०८० 

५ वर्षे रणनैतिक योजना सहित विषयगत क्षेत्रमा फड्को मार्दै ओरेक 

विगत ३२ वर्षदेखि मानव अधिकार स्थापनार्थ सङ् घर्षरत गैर–नाफामूलक गैरसरकारी संस्था ओरेकले सन् २०२३
देखि २०२७ सम्मको लागि संस्थाको रणनैतिक योजना तय गरी आफ्ना अभियानहरुलाई विभिन्न ४ वटा विषयगत
क्षेत्र अन्तर्गत समेटेर अबको यात्रा तय गरेको छ । महिला तथा जातीय, वर्गीय, क्षेत्रीय, यौनिक र लैङ्गिक पहिचान
आदिका आधारमा पछाडि पारिएका समुदायको अधिकारका लागि कार्यरत यस संस्थाले विभेदको अन्तर्निहित
कारणलाई विश्लेषण गर्दै कारण र परिणाम दुवै सम्बोधनका लागि समाजमा विद्यमान असमान शक्ति सम्बन्धले
महिलालाई कमजोर र दोस्रो दर्जाको रूपमा हेरिने विभेदकारी दृष्टिकोण विद्यमान रहेको र जसका कारण
महिलाहरु विभिन्न प्रकारका हिंसा भोग्न र सहन बाध्य भएको हुनाले त्यस किसिमको विभेदकारी सोंच र
व्यवहारको अन्त्य गरीे व्यक्तिगत नै राजनीतिक हो भन्ने महिलावादी अवधारणालाई अवलम्बन गर्दै महिला अधिकार
प्राप्तिका निम्ति नीतिगत सम्बोधन र साँेचमा रूपान्तरणका लागि आफ्ना पैरवी र अभियानका कार्यक्रमहरुलाई
मानव अधिकार तथा सामाजिक न्याय, वर्यावरणीय न्याय र महिलाको नेतृत्व, गुणस्तरीय सेवा तथा हेरचाह र
सिकाई तथा ज्ञान व्यवस्थापनका विषयगत क्षेत्रमा रहेर सन् २०२३ देखि समुदाय स्तरदेखि राष्ट्रिय र अन्तराष्ट्रिय
स्तरमा सञ्जालीकरणको अवधारणालाई बढावा दिंदै र आफ्ना अभियानलाई निरन्तरता दिदै आएको छ ।  
महिलाको सामाजिक, आर्थिक र राजनीतिक अधिकारका लागि समुदायमा आधारित महिला तथा किशोरी
सञ्जाल तथा समान उद्देश्य भएका संस्थाहरूसँगको सहकार्य र समन्वयमा सामूहिक अभियानहरू सञ्चालन गर्दै
आएको र यसलाई निरन्तरता दिने निर्णय गरेको छ । 

संस्थाले गत जनवरीमा भएको संस्थाको वार्षिक समिक्षा तथा
कार्ययोजना कार्यशालाबाट यो निर्णय गरिएको हो । विभिन्न ४
वटा विषयगत क्षेत्र अन्तर्गत पनि विभिन्न उप–शिर्षक निर्धारण
गरी सबै जात, जाती, वर्ग, क्षेत्र, धर्म लिङ्ग आधारमा विभेद
नगरी सबै समुदायका महिला, किशोरी, बालिका, यौनिक तथा
अल्पसंख्यकको सामाजिक न्यायमा पँहुच पुर्याउने उद्देश्य
संस्थाले लिएको छ । महिलावादी अभीष्ट प्राप्त भएको
समाजको परिकल्पना गरेको यस संस्थाको कु नै पनि प्रकारको
हिंसा विना समान नागरिकका रूपमा महिलालाई सम्मानका
साथ बाँच्न सक्ने वातावरण निर्माणमा योगदान पु¥याउने,
महिलाको आर्थिक तथा स्वास्थ्य अधिकार र शारीरिक 

अखण्डताका लागि विभिन्न महिला र ट्रान्स अधिकार अभियन्ताहरूका आवाज विस्तार गर्ने, संस्थालार्ई सामाजिक
आन्दोलनका लागि महिलावादी स्रोत के न्द्रको रूपमा विस्तार गर्ने, महिलाको कामको अधिकार, सामाजिक
सुरक्षाको अधिकार र राज्यका सबै तहमा समानुपातिक समावेशी सहभागिताको अधिकार स्थापनाका लागि
आफ्ना अभियानहरू सुदृढ गर्ने, द्वन्द्वबाट प्रभावितहरूको न्यायको अधिकार र न्यायपूर्ण परिपूरणका लागि
संयन्त्रलाई बलियो बनाउन द्वन्द्व प्रभावित महिलालाई सहयोग गर्ने तथा महिलामाथि हुने सबै प्रकारका हिंसा
विरुद्धको महासन्धि १९७९, आर्थिक, सामाजिक, सांस्कृ तिक अधिकारको अभिसन्धि १९६६, विश्वव्यापी आवधिक
समीक्षा र दिगो विकासको लक्ष्य २०३० को ५, ८ र १६ मा राज्यले गरेको प्रतिबद्धता कार्यान्वयन गर्न वा गराउन
पैरवी गर्ने जस्ता पञ्चवर्षिय रणनैतिक योजनाहरु तय गरेको छ ।

‘महिला हिंसा न्यूनिकरणमा महिलाको नेतृत्व’ विषयक नीति पत्र
तयार तथा प्रस्तुतिकरण

ओरेकले महिला विरुद्धको हिंसा अन्त्यका लागि महिला नेतृत्व विषयक नीतिपत्र तयार गरेको छ । दीर्घकालिन
शान्तिपूर्ण प्रणाली स्थापनाका लागि राजनीतिमा महिला सहभागीता अनिवार्य हो र पछिल्लो समयमा नेपालमा पनि
महिलाहरुको राजनीतिमा सहभागीता बढ्दो क्रममा रहेको छ तर यो स्वस्छ रुपमा भन्दा पनि नेपालको संविधान
२०७२ ले गरेको व्यवस्था अनुरुप मात्र भएको देखिएकाले महिलाको राजनैतिक सहभागीताका सवालमा रही निर्णय
प्रक्रियामा महिलाको सहभागीता, यसले ल्याउने परिणाम, वर्तमान अवस्थाका अवसर र चुनौति, अन्तराष्ट्रिय
महासन्धी र अभिसन्धीमा भएका व्यवस्था कार्यान्वयन गर्नका लागि महिलाको नेतृत्व अपरिहार्य रहेको कु रा उक्त
नीतिपत्रमा उल्लेख गरिएको छ ।

 

यसका साथै यस नीति पत्रले महिलाविरुद्ध हुने हिंसा न्यूनिकरणका लागि र महिलाको नेतृत्वमा असर पार्ने
तत्वहरु, असर न्यूनिकरणका उपाय, समाधानका उपाय लगायतका विषयहरुको उठान गर्दै संस्थाको तर्फ बाट
सिफारिस समेत पेश गरेको छ र महिलाको नेतृत्व सुनिश्चितताका लागि अवलम्बन गर्नु पर्ने प्रक्रिया समेत
उल्लेख गरेको छ । यस नीति पत्रमा महिला हिंसा न्यूनीकरणका लागि महिला नेतृत्वको आवश्यकता किन,
नेपाल लगायत अन्तराष्ट्रिय स्तरमा महिला नेतृत्वको आवश्यकता, महिला नेतृत्वबाट भएका उदाहरणिय कार्य
र रुपान्तरित नेतृत्व सहितको महिला नेतृत्वको औचित्वताका बारेमा तथ्यगत विश्लेषण गरेको छ । यो नीति
पत्रलाई मार्च २०२३ मा ओरेकले प्रकाशन गरी सोहि महिना अमेरिकामा आयोजना भएको महिलाको स्थिति
सम्बन्धि आयोग (CSW) २०२३ मा ओरेकको तर्फ बाट प्रस्तुत समेत गरेको थियो । त्यसैगरी अहिलेको
डिजिटल युग र डिजिटल रुपान्तरणमा सिमान्तकृ त समुदायका महिलाहरुको अवसर, पहुँच, सबैका लागि
सामाजिक न्याय, समानता र प्रविधि माथिको अधिकारका सवालहरुलाई कसरी एकिकृ त गरेर लैजान सकिन्छ
र त्यसका लागि कस्ता पहलकदमीहरु भइरहेका छन् भन्ने विषयको "Scrutinizing the challenges
and opportunities of digital technologies: A need for Bridging Gender Digital
Divide" नामक नीतिपत्र पनि तयार गरी ओरेकले ऋक्ध् मा प्रस्तुत गरेको थियो ।“डिजिटल टेक्नोलोजीका
चुनौती र अवसरहरूको छानबिन गर्दैः लैङ्गिक डिजिटल विभाजनलाई ब्रिजिङ गर्ने आवश्यकता” नामक उक्त
नीतिपत्रमा डाटा सुरक्षा र गोपनीयताको अभाव महिला सशक्तिकरणको लागि चिन्ताको विषय बन्दै गएको,
अहिलेको डिजिटल युगले लैंगिक विभाजनलाई बढाउदै लगेको कु रालाई प्रमुख एजेण्डाको रुपमा लिएर
महिला तथा किशोरीहरुको अनलाइन सहभागिता, सूचनामा पहुँच, र सभा र संघको अधिकार सुनिश्चितताका
लागि रणनैतिक योजनाको खाँचो औल्याएको छ । यो नीति पत्र तयारीमा Body &Data  समेतको सहकार्य
रहेको थियो ।



संस्थाको ३२ औं वार्षिकोत्सवको अवसरमा संगालो प्रदर्शनी

सामाजिक, राजनैतिक, आर्थिक रुपान्तरण सहित लैंगिक समानता र  सामाजिक न्यायको अभियानमा विगत ३२
वर्षदेखि कार्यरत यस संस्थाले  ०२ अप्रिल २०२३ का दिन आफ्नो स्थापना दिवस बनाएको छ । उक्त अवसरमा
हालसम्म महिला अधिकारको आन्दोलन  र सामाजिक रुपान्तरणको अभियानमा संस्थाद्धारा  स्थानीय तथा राष्ट्रिय
र अन्तराष्ट्रिय स्तरमा गरेका गतिविधि, प्रभाव, उपलब्धी र सिकाईहरुको श्रव्य दृष्य सामाग्रीका साथै तथ्यगत
सामाग्रीको प्रदर्शनी  गरिएको थियो । .यस एक दिवसिय कार्यक्रममा सरकारी तथा गैरसरकारी निकायका प्रमुख
तथा प्रतिनिधिहरु, महिला अधिकार सुनिश्चितताको अभियानमा अभियानरत अभियन्ताहरु, युवाहरु, लगायत
विभिन्न समूह, सञ्जालका जम्मा ९७ जना पदाधिकारीहरुको सहभागिता रहेको थियो भने उपस्थित
आगन्तुकहरुका तर्फ काट संस्थाले हालसम्म गरेका उल्लेखनीय योगदानको कदर गर्दै आगामी दिनमा सामाजिक
रुपान्तरणको अभियानमा थप शसक्त भएर निरन्तर लागी पर्न पृष्ठपोषण प्रदान भएको थियो ।

 संस्थाले आफ्नो के न्द्रीय कार्यालय लगायत जिल्लागत कार्यालयमा समेत यस किसिमको संगालो प्रदर्शनी कार्यक्रम
गरी सामाजिक न्याय र रुपान्तरण सम्बन्धी सम्पन्न गतिविधिलाई सरोकार माझ पु¥याएको थियो । यस कार्यक्रममा
संस्थाले आफ्नो स्थापना कालदेखि सञ्चालन गर्दै आएका महिला हिंसा विरुद्धको अभियान, आर्थिक, सामाजिक
तथा सांस्कृ तिक अधिकारको अभियान र मानव अधिकार तथा सामाजिक न्यायको अभियान लगायतका
अभियानले पारेको प्रभावका बारेमा फोटो ग्यालरी प्रदर्शनी समेत गरेको थियो । 



महिला पुर्नस्थापना के न्द्र ओरेकले आफ्नो ३२ औ वार्षिकोत्सवको अवसरमा २० चैत्र २०७९ तद्अनुुुसार
०३ अप्रील २०२३ का दिन संस्थाको सामाजिक लेखापरिक्षण सम्पन्न गरेको छ । काठमाण्डौको राष्ट्रिय
समाचार समितिको सभा कक्षमा संस्थाका कार्यसमिति सदस्य रिता कु मारी साहको अध्यक्षता सम्पन्न
उक्त कार्यक्रम काठमाण्डौका विभिन्न सरकारी तथा गैरसरकारी निकायको प्रमुख तथा प्रतिनिधिहरुको
बाक्लो उपस्थितिमा सम्पन्न भएको थियो भने ओरेकका कार्यकारी निर्देशक लुभराज न्यौपानेद्धारा
कार्यक्रममा सहभागीलाई स्वागत तथा कार्यक्रमको औचित्यमाथि प्रकाश पारिएको थियो । कार्यक्रममा
ओरेकको ३२ वर्षको यात्रा र अभियानका झलकहरु प्रदर्शन गरिएको थियो ।सामाजिक लेखा परिक्षक
भगवती अधिकारीका तर्फ बाट समुदायस्तरमा सम्पन्न गतिविधिको विवरण, उपलब्धि र
सरोकारवालाहरुको सुझाव तथा सल्लाह प्रस्तुतिकरण उक्त कार्यक्रममा भएको थियो । यसका साथै
संस्थाका रणनैतिक योजना, संस्थाका विषयगत क्षेत्रहरुको जानकारी गराउँदै संस्थाका चुनौति समेत
सरोकारवाला माझ प्रस्तुत गरिएको थियो । सामाजिक लेखा परिक्षकको प्रस्तुती पश्चात् प्रस्तुत गरिएका
विषयवस्तुमा आधारित भएर र संस्थाको वार्षिक प्रतिवेदनमा अतिथि तथा सहभागिहरुले आफ्ना विचार,
सल्लाह सुझाव दिएका थिए । आफ्ना सुझाव दिने क्रममा महिला तथा वालबालिका विभागका प्रमुख,
राष्ट्रिय योजना आयोगका प्रतिनिधि, राष्ट्रिय महिला आयोगका प्रतिनिधि, ललिलपुर जिल्ला प्रशासनका
प्रतिनिधि, स्वास्थ्य तथा जनसख्या मन्त्रालय, लैंगिक तथा समाजिक शाखाका प्रतिनिधि, ट्रेड युनियन (
जिफण्ड) का प्रतिनिधि, एकद्वार संकट व्यवस्थापन के न्द्र थापाथलीका प्रमुख लगायतले आफ्ना भनाई
तथा सुझावहरु पेश गरेका थिए । कार्यक्रममा आएका जिज्ञासाहरुलाई संस्थाका कार्यकारी निर्देशकका
तर्फ बाट सम्वोधन भएको थियो भने आगामी दिनमा ती सुझावहरुको कार्यान्वयनमा प्रतिवद्धता समेत
व्यक्त गरिएको थियो । उक्त कार्यक्रममा काठमाण्डौ महानगरपालिकाका प्रतिनिधि लगायत टोखा
नगरपालिका, वुढानिलकण्ठ नगरपालिका र तारके श्वर नगरपालिकाबाट स्थानीय सरकारको रुपमा
प्रतिनिधित्व भएको थयो । लगभग ७० जना भन्दा बढी सरोकारवालाहरुकोे उपस्थितिमा सम्पन्न उक्त
कार्यक्रमको समापन कार्यक्रमका अध्यक्षको धन्यवाद मन्तव्य सँगै भएको थियो ।

संस्थाको सामाजिक लेखा परिक्षण सम्पन्न

४



 “लैङ्गिक समानताको बलियो आधारः सिर्जनात्मक प्रविधिमा महिला
पहुँचको विस्तार” भन्ने राष्ट्रिय नाराका साथ ११३ औं अन्तर्राष्ट्रिय

श्रमिक महिला दिवस सम्पन्न
”Digit All : Innovation and Technology for Gender Equality” भन्ने अन्तर्राष्ट्रिय नारा र नेपालमा
“लैङ्गिक समानताको बलियो आधारः सिर्जनात्मक प्रविधिमा महिला पहुँचको विस्तार” भन्ने राष्ट्रिय नाराका साथ
काठमाण्डौमा महिला मानवअधिकार रक्षकहरूको राष्ट्रिय सञ्जालको नेतृत्व, ओरेकको समन्वय र मानव
अधिकारको क्षेत्रमा अभियानरत ३० वटा भन्दा बढी संघ संस्थाको संयुक्त आयोजनामा २४ फागुन २०७९ तद्नुसार
८ मार्च, २०२३ का दिन ११३ औं अन्तर्राष्ट्रिय श्रमिक महिला दिवस विश्वभर साझा अभियानका साथ सम्पन्न भयो ।
काठमाण्डौको भृकु टि मण्डपदेखि बसन्तपुर दरवार क्षेत्रसम्म ¥याली गरिएको उक्त कार्यक्रम बसन्तपुर दरवार क्षेत्रमा
कोण सभामा परिणत भएको थियो । यस कार्यक्रममा लगभग ४०० जना भन्दा बढी मानव अधिकारका क्षेत्रमा
कार्यरत अभियानकर्ताहरुको सहभागीता रहेको थियो । यस कार्यक्रममा महिलाले स्व–छनौटको काम गर्न पाउने
अधिकार सम्बन्धि सडक नाटक र महिलाको निम्ति महिला मञ्च र ओरेकको तर्फ बाट सामजिक रुपान्तरणमुखी
गीतहरुमा नृत्य प्रदर्शन गरिएको थियो । यस कार्यक्रममा नेपाल महिला एकता समाजका सचिव धना श्रेष्ठ र महिला
मानव अधिकार रक्षकहरुको राष्ट्रिय सञ्जालका अध्यक्ष श्याम कु मारी शाहका तर्फ बाट महिलाको कामको पहिचान,
सम्मान र मूल्यांकन गर्दै सम्पूर्ण सेवामूलक कामलाई उत्पादनमुलक काममा रुपान्तरण गरिनु पर्ने र महिलाको
आर्थिक, सामाजिक र राजनैतिक अधिकारहरु सुनिश्चित गर्नका निम्ति महिलामाथि हुने सबै प्रकारको विभेद र
हिंसाको अन्त्य हुनुपर्ने र जहिले सम्म महिलाको श्रम अधिकार सुनिश्चित हुदैन, तवसम्म यो अभियान जारी रहने
कु रालाई उठान गरिएको थियो । यस कार्यक्रमले गत वर्ष घोषणा गरिएको महिलाको श्रमको पहिचान, मान्यता एवं
राजाईको काम गर्न पाउने अधिकारका लागि महिला दवाव अभियानलाई यस वर्ष पनि निरन्तरता दिने घोषणा
गरेको छ । यसै अवसरमा ओरेक लगायत महिला मानव अधिकार रक्षकहरुको राष्ट्रिय सञ्जालले महिलाको श्रमको
पहिचान र मान्यता सहित श्रमको अधिकार सुनिश्चितताका लागि सम्बन्धित सरोकारवाला निकाय समक्ष निम्न
पक्षहरुमा रही अपील जारी गरेको छ ।

५

महिलाको कामको मान्यता र पहिचान स्थापित र सामाजिक सुरक्षाको हक
सुनिश्चितताका लागि सबै प्रकारका असङ्गठित श्रेत्रको श्रमलाई सङ्गठित बनाउन,
समुदाय तहदेखि नै महिलाले गर्ने गरेको कामहरुलाई सूचीकरण गर्न उचित नीति
तथा योजना निर्माण गरी श्रमिकको हक अधिकार सुनिश्चित गरियोस् । 
महिलाको स्व–छनोटको काम गर्न पाउने अधिकारको सम्मान गर्दै मनोरञ्जन
क्षेत्रमा कार्यरत श्रमिक महिलाको सवाललाई श्रम ऐन र सामाजिक सुरक्षा ऐनले
व्यवस्था गरे बमोजिम कार्यविधि निर्माण गरी कार्यान्वयन गर्न पहल गरियोस् ।
 उदार अर्थ व्यवस्था र खुल्ला बजार नीतिले महिलाको श्रम र उत्पादनमा पारेको
असरलाई विश्लेषण गरी महिलाको आर्थिक अधिकार सुनिश्चितताका लागि
राज्यद्वारा नीति बनाई कार्यान्वयन गरियोस् ।
अन्तर्राष्ट्रिय सन्धि सम्झौता विशेष गरी महिलाविरुद्ध हुने सबै किसिमका विभेद
उन्मुलन गर्ने महासन्धि CEDAW आर्थिक, सामाजिक तथा सांस्कृ तिक अधिकार
सम्बन्धी महासन्धि (UNECSR)र दिगो विकासका लक्ष्य कार्यान्वयनका लागि
बनाइएको राष्ट्रिय कार्य योजनाको प्रभावकारी कार्यान्वयन गरी बलियो अनुगमन
संयन्त्रको स्थापना गरियोस् । 



महिला हिंसा सम्बन्धिका मुद्धाहरुमा भएको अदालती फै सलाको प्रभावकारी कार्यान्वयन हुन नसक्दा हिंसा
प्रभावित महिलाहरूले न्याय पाउने अवस्थाको सुनिश्चितता हुन नसके को परिपे्रक्ष्यमा ओरेकले यसको
प्रभावकारी कार्यान्वयनका लागि र जिम्बेवार निकायलाई जवाफदेही बनाउनका लागि महिलाको न्यायमा पहुँच
तथा प्रभावितको पक्षमा मुद्दा फै सलाको कार्यान्वयनको अवस्था, चुनौति र समाधानमा सरोकारवालारुलाई
जिम्मेबार बनाउने उद्देश्यले एक दिने अन्तरक्रिया कार्यक्रमको आयोजना गरिएको थियो । यस अवधिमा
कै लाली, मोरङ्ग, सिरहा, धनुषा र दाङ्ग जिल्लामा गरी ५ वटा कार्यक्रम सम्पन्न भएको छ । उक्त कार्यक्रममा
ओरेकका तर्फ बाट तथ्य प्रमाण संकलन गरी प्रस्तुतिकरण गरिएको थियो जसमा महिला हिंसाका
घटनाहरूमध्ये न्यून संख्यामा मात्र कानूनी प्रक्रियामा जाने गरेको र प्रभावितको पक्षमा फै सला भएका
मुद्दाहरूको कार्यान्वयनमा पनि समस्या भएको पाइएकोले हिंसा प्रभावितले न्याय प्राप्तिमा थप चुनौतिहरू
भोग्नु परेको कु रा छलफलमा आएको थियो । यस अवस्थाको बारेमा सरोकारवालाहरूलाई ध्यानाकर्षण गराई
अदालतको फै सलाको प्रभावकारी कार्यान्वयनका लागि सरोकारवाला निकायहरु जिम्मेवार हुनु पर्ने माग
राखिएको थियो । 

हिंसा प्रभावित महिलाहरुको न्यायमा पहुँच र कानूनी उपचारको अवस्था
विषयक अन्तरक्रिया कार्यक्रम सम्पन्न

महिला मानव अधिकार रक्षकहरुको प्रदेश स्तरीय कार्यशाला गोष्ठि सम्पन्न

ओरेकको आयोजना तथा महिला मानव अधिकार रक्षक
सञ्जालको समन्वयमा एक दिवशिय प्रदेश स्तरीय कार्याशाला गोष्ठी
सम्पन्न भएको छ ।  बाग्मती प्रदेशको प्रदेश स्तरीय गोष्ठी
काठमाण्डौमा र मधेश प्रदेश स्तरीय गोष्ठी धनुषामा महिला मानव
अधिकार रक्षकहरुको उपस्थितिमा सम्पन्न भएको थियो । महिला
मानव अधिकारको आन्दोलनमा महिला मानव अधिकार रक्षकहरुले
पु¥याएको योगदान, महिला भएकै  कारणले भोग्नुपरेका चुनौति, ती
चुनौतिको सम्बोधनका उपाय र आगामी दिनहरुमा महिला मानव
अधिकारका सवाललाई समुदाय स्तरमा स्थापीत गर्नका लागि  
आवश्यक अभियान र कार्यक्रमको योजना निर्माण सहित उक्त
कार्यशाला गोष्ठी  सम्पन्न भएको थियो । यस कार्यशाला गोष्ठीबाट
प्रदेश स्तरीय महिला मानव अधिकार रक्षक सञ्जालको
कार्यसमितीहरु पुर्नगठन समेत भएको छ ।

दुबै कार्यशाला गोष्ठीमा प्रदेशका सबै जिल्लाबाट सहभागिहरुको उपस्थिती रहेको थियो । उक्त कार्यशाला गोष्ठीले
जिल्ला स्तरको वार्षिक कार्ययोजना समेत निर्माण गरेको थियो भने प्रदेश स्तरीय महिला मानव अधिकार रक्षक
सञ्जालको वार्षिक कार्ययोजनामा किशोरीका सवाललाई सम्वोधन र नेतृत्व हस्तान्तरणको अभियानलाई
प्राथमिकतामा राखेको छ । अन्तर्पुस्ता नेतृत्व, सिकाई आदान प्रदान, किशोरीका मुद्दाहरुलाई महिला मानव
अधिकार रक्षक अभियानको मुद्दाको रुपमा मुलप्रवाहिकरण गर्नेे उद्देश्यका साथ सञ्चालन भएको बाग्मती प्रदेश
स्तरिय महिला मानव अधिकार रक्षकहरुको कार्यशाला गोष्ठीमा रुपन्देहीका किशोरी सञ्जालका किशोरीहरुको पनि
उपस्थिति रहेको थियो ।



७

कार्यक्रममा प्रदेश स्तरीय सवालमा के न्द्रित भएर “संक्रमणकालिन न्याय
ः चुनौतीहरु”, “शरीर मेरो नियन्त्रण कसैको ”, “रुपान्तरित
नेतृत्वका सवालहरु” लगायतका विषयहरु पहिचान गरी सोही सवालमा
के न्द्रित विज्ञहरुको प्यानल छलफल कार्यक्रम सञ्चालन गरिएको थियो ।
यस कार्यक्रममा हालसम्म माथि उल्लेखित क्षेत्रहरुमा भएका
नियन्त्रणहरुले महिलालाई पारेको प्रभाव, उक्त प्रभावले समाज र राष्ट्रलाई  
पारेको असरका विषयमा समेत प्रदेशको वस्तुस्थितिमा के न्द्रित हुँदै
विस्तृत छलफल गरिएको थियो । कार्यक्रमको अन्त्यमा समुदायमा रहेका
सवालहरुलाई सम्वोधन गर्नका लागि अधिकारकर्मीहरु सहित
जनप्रतिनिधिहरुले १३ बुँदे घोषणा पत्र जारी गरेका थिए । सबैले उक्त
घोषणा पत्रमा उल्लेख भएका सवालहरुलाई सम्बोधन गर्नका लागि आ–
आफ्नो क्षेत्र र स्थानीय तहमा कार्ययोजना बनाउने प्रतिवद्धता पनि जाहेर
गरेका थिए । सञ्चार माध्यमलाई मुल आयोजकका रुपमा लिएर सम्पन्न
गरिएको यस प्रदेश स्तरीय महिला मञ्च २०८० को तिल्लोत्तमा च्यानल
टेलिभिजनबाट प्रत्यक्ष प्रसारण समेत गरेको थियो । 

कार्यक्रममा महिला मानव अधिकार रक्षकहरुको राष्ट्रिय तथा प्रदेश सञ्जाल, ओरेक लगायत लुम्बिनी प्रदेशमा
कार्यरत ४० वटा भन्दा बढी क्रियाशिल संघ संस्था, समूह, सञ्जाल, सञ्चारकर्मी, नागरिक समाजहरुको साथै
प्रदेश स्तरका स्थानीय सरकारको सहयोग तथा सहकार्यमा यो मञ्चको सम्पन्न भएको थियो । यस कार्यक्रममा
स्थानीय तहका जनप्रतिनिधिहरु, लुम्बिनी प्रदेशका अधिकारकर्मीहरुको छलफलबाट न्यायमा आधारित समाज
निर्माणका लागि प्रदेशको भूमिका प्रदेशमा सम्भावित अवसर तथा चुनौती र यसको समाधानका उपायको निचोड
निकालिएको थियो ।

महिला आन्दोलनलाई सुदृढ गर्दै महिलावादी दृष्टिकोणबाट समाजलाई विश्लेषण गर्ने, अन्तरपुस्ता
रुपान्तरित नेतृत्वको सवाललाई महिला अधिकारको आन्दोलनमा मूलप्रवाहीकरण गर्न वातावरण तयार गर्ने
तथा नव–निर्वाचित महिला जन–प्रतिनिधिहरूलाई महिलावादी दृष्टिकोण र त्यसको महत्वको बारेमा
धारणागत स्पष्टता ल्याउँदै सहकार्यको वातावरण निर्माण गर्ने उद्देश्यका साथ लुम्बिनी प्रदेश स्तरीय महिला
मञ्च २०८०, लम्बिनी प्रदेशको राजधानी वुटवलमा मे ७ र ८, २०२३ तद्अनुसार २०८० बैशाख २४ र २५
गतेका दिन आयोजना गरिएको थियो । ‘न्याय, समानता र पर्यावरणीय अधिकारको सुनिश्चितताः
सामाजिक रुपान्तरण सहितको दिगो विकासमा निश्चितता’ भन्ने मूल नाराका साथ सम्पन्न उक्त महिला
मञ्चको मुल सवाल सामाजिक रुपान्तरणमा महिला नेतृत्व भन्ने रहेको छ । 

लुम्बिनी प्रदेश स्तरीय महिला मञ्च सम्पन्न

सुरक्षित आवास र मनोविमर्श सेवाको आवश्यकता  विषयक अन्तरक्रिया
कार्यक्रम सम्पन्न

हिंसा प्रभावित महिलाहरूले आफू माथि भएको हिंसाको उजुरी गर्न सक्ने सहज वातावरण निर्माण गर्न र नेपाल
सरकारले महिला हिंसा विरुद्ध लिएको शून्य सहनशीलताको नीति व्यवहारत लागू गराउने वातावारण सृजना
गर्नका  लागि कै लाली, मोरङ्ग, सुनसरी, उदयपुर, दाङ्ग जिल्लमा सुरक्षित आवास तथा मनोविमर्श सेवाको
आवश्यकता तथा सरोवारवालाहरूको भूमिका विषयक अन्तरक्रिया कार्यक्रम सम्पन्न भएको छ । हाम्रो समाजमा
रहेको पितृसत्तात्मक सोंच तथा व्यवहारका कारण हिंसा प्रभावितलाई नै सामाजिक हिंसाको कारक मान्ने
परम्परागत अभ्यास भएको र जसका कारण हिंसा प्रभावित महिलाहरूले परिवार तथा समाजमा नै बसेर न्याय
प्राप्त गर्न सक्ने अवस्था नरहेको सामाजिक लाञ्छना र विभेदको सामना गर्नु परेकोछ भने पीडकलाई सामाजिक
तथा राजनैतिक संरक्षण हुने गरेको छ जसले गर्दा हिंसा प्रभावितले न्यायको प्रत्याभूति गर्न सके का छैनन् । जसले
गर्दा हिंसा प्रभावितले न्यायको प्रत्याभूति गर्न सके का छैनन् । तसर्थ सुरक्षित तवरले न्यायिक प्रक्रियामा जाने,
मनोविमर्श सेवाको माध्यमबाट हिंसाको कारण परेको मनोसामाजिक समस्याबाट माथि उठ्ने आत्मवल
बढाउनका लागि सुरक्षावास र मनोविमर्श सेवा भएकाले त्यसका लागि स्थानीय सरकारले आफ्नो नीति तथा
कार्यक्रममा यसलाई प्राथमिकता दिनु पर्ने कु रामा छलफल गरिएको थियो । एक दिवसिय यस अन्तरक्रिया
कार्यक्रममा सम्बन्धित जिल्लाका मेयर, उपमेयर, जनप्रतिनिधिहरू, सञ्चारकर्मी, विभिन्न संघसंस्थाका
प्रतिनिधिहरू सहित जम्मा १५८ जनाको सहभागिता रहेका थियो ।  

हिंसा प्रभावितहरुको न्यायमा पहुँचको लागि मिडिया बहस
कार्यक्रम सम्पन्न

कै लाली जिल्ला धनगढी उप–महानगरपालिका, ओरेक र के र्नी न्युजको संयुक्त आयोजनामा प्रभावितहरुको
न्यायमा पहुँच बिषयक मिडिया बहस कार्यक्रमको आयोजना गरिएको थियो । यस कार्यक्रममा हिंसा प्रभावित
महिलाहरुले न्यायिक प्रक्रियामा जाँदा आफु ले भोग्नु परेको समस्याहरु, सेवा प्रदायक निकायहरुले गर्ने व्यवहारको
बारेमा आफ्ना भोगाईहरु बताएका थिए भने लामो समयसम्म न्यायका लागि कानूनी लडाइँ लड्नु परेको र
प्रभावित महिलाको पक्षमा फै सला भएता पनि कार्यान्वयन पक्ष फितलो भएको बताएका थिए । कतिपय
सहभागीहरुले भने  आफु हरुले कानुनी रुपमा न्याय पाए पनि आत्मसम्मान सहित सामाजिक पुनस्र्थापना हुन
नसक्दा सामाजिक न्यायको भने अनुभूति गर्न नपाएकोमा दुःख व्यक्त गरेका थिए । यस कार्यक्रममा जिल्लाका
मानव अधिकारकर्मी, सञ्चारकर्मीहरु, सामुदायिक संघ संस्था, समूह र सञ्जालका सदस्यहरुको  उपस्थिती रहेको
थियो ।

त्यसैगरी सुनसरीको इटहरीमा पनि महिला श्रमिकहरुको पहिचान स्थापनाका लागि सञ्चारकर्मीहरुले खेल्नुपर्ने
भूमिकाको बारेमा  अन्तरक्रिया कार्यक्रमको आयोजना गरिएको थियो । महिला होस् वा पुरुष काम भने समान
गर्नु पर्ने तर उनीहरुको पारिश्रामिकमा महिलाहरुलाई बिभेद हुने गरेकाले यस विषयमा समान कामको समान
ज्याला पाउनु पर्ने भन्ने श्रम ऐनद्धारा सुनिश्चित गरेको हकको स्थापनाका लागि स्थानिय तहदेखि प्रदेश हँुदै के न्द्रिय
सरकार सम्मलाई दबाब दिनुपर्ने र कामको अधिकार स्थापनाका लागि मिडिया पैरवी गर्नु पर्नेमा जोडदार माग
गरिएको थियो । साथै महिलालाई हेर्ने समाजको विभेदकारी दृष्टिकोणका कारण बैदेशिक रोजगारबाट श्रम गरेर
फर्किएका महिलाहरूलाई सामाजिक पुनस्र्थापनामा निकै  कठिनाईको सामना गर्नु परेकाले मर्यादित तथा
सम्मानपुर्ण व्यवहारका लागि मिडियाले भुमिका खेल्नु पर्नेमा जोड दिइएको थियो ।

ओरेकले “दिगो विकासको आधारः पर्यावरणिय न्यायमा महिलाको नेतृत्व अधिकार” भन्ने नाराका साथ
विश्व वातावरण दिवश मनाइको छ । जस अन्तर्गत यसले आफ्नो कार्यक्षेत्र भएका जिल्लाहरुमा विभिन्न
कार्यक्रम गरी पर्यावरणिय न्यायको सवालमा सरोकारवालाहरुको ध्यान आकर्षण गरिएको थियो । जसमा रुकु म
वाफिकोट २ पिपलमा  र त्रिबेणी ४ खुम्चेरीमा हालको  बिग्रदो वातावरण र जलवायु परिवर्तनको अवस्थामा
महिला तथा पछाडि पारिएको समुदायमा परेको संरचनात्मक असर प्रति सार्वजनिक निकायलाई जवाफदेही
बनाउनका लागि समुदाय स्तरदेखि नीति निर्माणकर्ताहरुलाई ध्यानाकर्षण गराउन जलवायू परिवर्तनको प्रभाव र
रोकथाममा  सरोकारवालाहरुको भूमिका विषयक अन्तक्रिया कार्यक्रम, वृक्षारोपण कार्यक्रम र टोल सरसफाई
कार्यक्रम,  भक्तपुरमा अन्तर विद्यालय स्तरीय चित्रकला कार्यक्रम, सर्लाहीमा वातावरण सरसफाई कार्यक्रम,
तुलसीपुर उप–महानगरपालीकामा नमुना गाउँ तथा दिगो विकास लक्ष्य सम्बन्धी अन्तरक्रिया कार्यक्रम, धनुषामा
सरोकारवालाहरुसँग अन्तक्रिया कार्यक्रम, सार्बजनिक सरसफाई, वृक्षारोपण, जनचेतनामुलक सडक नाटक  
कार्यक्रमहरु सञ्चालन गरिएको थियो ।

विश्व वातावरण दिवस २०२३ सम्पन्न

यसै अवसरमा जनकपुरधाम उप–महानगरपालिमा पनि वन कार्यलय
सँगको समन्वयमा बिभिन्न प्रकारका १५० वटा जडिबुटिको बिरुवा,
डालेघाँस आदिको वृक्षारोपण कार्य सम्पन्न गरियो भने टोलमा
सरसफाई तथा प्लाष्टिकजन्य फोहोरले वातावरण तथा मानव
स्वाथ्यमा पर्ने असरको बारेमा अभिमुखीकरण कार्यक्रम समेत
सञ्चालन भएको थियो । कै लारी गाउँपालिका कै लालीमा सरसफाई
कार्यक्रम, कञ्चनपुर जिल्लामा सरोकारवालासँग वातावरण
संरक्षणको विषयमा अन्तरक्रिया कार्यक्रम, उदयपुरमा बृक्षारोपण
कार्यक्रम, सिरहामा र्याली तथा सरसफाई कार्यक्रम र महोत्तरीमा
वृक्षारोपण कार्यक्रम सञ्चालन भएको थियो ।

यसैगरी पर्यावरणिय न्यायमा सरोकारवालाहरुको भूमिका र
सार्वजनिक निकायको ध्यानाकर्षणका लागि सामाजिक संजालमा
पर्यावरणिय न्यायाका लागि सप्ताहव्यापी सामाजिक संजाल अभियान
समेत संचालन गरिएको थियो । जसमा विभिन्न विषय विज्ञहरुको
अन्तर्वार्ता, फोटो तथा भिडियोको प्रस्तुति गरिएको थियो ।
सप्ताहव्यापी सामाजिक सञ्जाल मार्फ त वर्यावरणिय न्यायको
सवालमा जम्मा १८४७९ जनाको सहभागिता भएको थियो जसमा
जम्मा ५७४ जना विभिन्न दिवसिय कार्यक्रम मार्फ त लाभान्वित भएका
थिए भने बाँकी सामाजिक संजाल अभियानबाट लाभान्वित भएका
थिए । यस पर्यावरण दिवसका माध्यमबाट ओरेकलाई पर्यावरणिय
न्यायमा काम गर्ने संस्थाको रुपमा पहिचान स्थापीत गर्न सहयोग
पुगेको छ । 

आर्थिक, समाजिक संस्कृ तिक अधिकार सुनिश्चितताका लागि पैरवी
कार्यक्रम सम्पन्न

मानविय संकटको अवश्यकतामा महिलाको नेतृत्व र आवाज सबलिकरणका लागि हालको मानविय संकटको
अवस्था र आवश्यकता पहिचान गर्नका लागि प्रदेश स्तरीय आधारभुत सर्वेक्षण कार्यक्रम सम्पन्न गरिएको छ ।
सुदुर पश्चिम, बाग्मती र लुम्बिनी प्रदेशका जम्मा ७ बटा जिल्लाहरुमा सञ्चालित उक्त आधारभुत सर्वेक्षणमा
मानविय संकटको आवस्थामा महिला तथा किशोरीको आधारभूत आवश्यकता सम्बोधनको अवस्था, महिलाको
नेतृत्व, क्षमता र सहभागिता, स्थानीय सरकारको विनियोजित बजेटको अवस्था, विपद् व्यवस्थापनका सवालमा
हाल व्यवस्था गरिएको  नीति, नियम, प्रावधान, सञ्जाल आदीको प्रभावकारीताको अवस्था र विपद्को
अवस्थामा महिला तथा बालिकामाथी हुने हिंसाको जोखिम न्यूनिकरणको अवस्था विश्लेषण गरिएको थियो ।
विभिन्न जिल्लामा भएको यो सर्वेक्षणबाट विपद् व्यवस्थापन सम्बन्धी पुर्वयोजना, योजना तर्जुमा, आवश्यकता
पहिचान र कार्यन्वयननको चरणमा महिलाले नेतृत्व गरेका संस्थाहरुको न्यून सहभागिता, मानविय सहायताको
क्षेत्रमा काम गर्ने संस्थाहरुले महिलाले नेतृत्व गरेका संस्थासँग सहकार्य तथा समन्वयको अभाव, महिलाले नेतृत्व
गरेका संस्थाहरुको संयुक्त राष्ट्रसंघिय मानविय प्रतिकार्यमा सम्लग्नता नभएको, उक्त संस्थाहरुले विपद्
व्यवस्थापनका लागि कु नै प्रकारको स्रोत प्राप्त नगरेको, विपद्को अवस्थामा लैङ्गिक हिंसाको जोखिम बढेको र
यि सबै कारणको फलस्वरुप महिलाले नेतृत्व गरेका संस्थाका सदस्यहरुमा मनोसामाजिक समस्याको अवस्था
एकदमै जटिल रहेको पाईएको थियो ।

आर्थिक, सामाजिक, संस्कृ तिक अधिकार सुनिश्चितताका लागि पैरवी गर्ने र अधिकार सुनिश्चित गर्ने उद्देश्यका  
साथ ओरेकले आर्थिक, सामाजिक तथा सास्कृ तिक सञ्जालमा सम्लग्नता जनाएको छ भने काठमाडौं तथा
प्रदेशिक र जिल्ला स्तरीय संजालसँगको सहकार्यमा विभिन्न बैठकहरु सञ्चालन गरेको छ । ओरेकले आर्थिक,
सामाजिक सांस्कृ तिक अधिकार हनन्, खाद्य अधिकार हनन् जस्ता घटनाहरुमा राज्यलाई जिम्मेवार बनाउनका
निम्ति अर्थ मन्त्रालयमा ज्ञापन पत्र बुझाउने बारे छलफल समेत सञ्चालन गरेको छ । लुम्बिनी प्रदेशका १० वटा
पालिकाहरुमा आगामी बर्षको बजेट तथा योजनामा आर्थिक, सामाजिक, सांस्कृ तिक अधिकारको सवाललाई
समावेश गराउनका लागि ध्यानाकर्षण पत्र बुझाउनुको साथै पालिकाका तर्फ बाट प्रतिवद्धता जाहेर गर्दै ओरेकले
सहभागितामुलक योजना तर्जुमा प्रकृ या गर्ने र त्यसमा आर्थिक सामाजिक तथा साँस्कृ तिक अधिकारको सुनिश्चिता
हुने कार्यक्रम सञ्चालनका लागि प्रोत्साहन गर्ने कु रा छलफलमा आएको छ । त्यसैगरी यस  सञ्जालको बैठकबाट
संजाल बिस्तारिकरणको लागि के ही थप संस्थाहरुलाई पनि संजालमा आवद्धता स्विकृ ती दिने  र आबद्धताको
सम्बन्धमा प्रष्ट निर्देशिका निर्माण गर्ने  बारेमा पनि छलफल गरिएको थियो भने यस संजालको आगामी सम्भावित
सवालहरुका बारेमा पनि छलफल भएको थियो । उक्त बैठकमा ओरेकको तर्फ बाट आर्थिक, सामाजिक संस्कृ तिक
अधिकार हननको घटनाहरु संकलन  र विश्लेषण गरी त्यसको आधारमा पैरवी योजना निर्माण गर्ने र जलवायू
परिवर्तन र खाद्य अधिकारको सवाललाई विभिन्न तहमा उठान गर्नुपर्ने बिषयमा जोड दिइएको थियो ।

मानविय संकटको अवस्थामा महिलाहरुको सहभागिताका लागि
आधारभूत सर्वेक्षण कार्यक्रम सम्पन्न



११ 

“मानविय संकटको अवस्थामा
महिलाको आवाज र नेतृत्व”
विषयक क्षमता विकास

तालिम सम्पन्न

किशोरीको अधिकार
सुनिश्चितताका लागि
अभिभावक भेला सम्पन्न

किशोरीहरुको हिड्डुल र उनीहरुको इच्छा अनुसारका
कामहरुको सुनिश्चिचताका लागि किशोरी अधिकार र
अभिभावकको दायित्व विषयक किशारी अभिभावक
सम्मेलन सम्पन्न भएको छ । लुम्बिनी प्रदेशको रुपन्देही
र कपिलवस्तु जिल्लामा सञ्चालन उक्त सम्मेलन
किशोरी अधिकार मञ्चको संयोजकत्वमा सञ्चालन
भएको हो । किशोरीहरुले समुदाय स्तरमा किशोरीमाथि
हुने हिंसा, विभेद र नियन्त्रण विरुद्ध आवाज उठाउँदै
आएको र उनीहरुले गरेका यस किशिमका अभियानले  
पारिवार तथा सामाजमा परापुर्वक कालदेखि चली
आएका परम्परागत मुल्य मान्यता विपरितका कार्य
सञ्चालन गरेकोमा पारिवारिक समस्या आएको र
किशोरीहरुले झन् हिंसा र अपमान सहनु पर्ने अवस्था
रहेकाले किशोरीहरुको हिडडुल तथा कामको
अधिकारलाई सुनिश्चित गर्न र  परिवारले उनीहरुका
अभियानमा सहयोग गर्न र भावनात्मक रुपमा पनि
अभिभावकले किशोरीहरुलाई सहयोग गर्नका लागि
यस किशिमको सम्मेलनको आयोजना गरिएको हो ।
किशोरीहरु र अभिभावकहरु बिचको भावनात्मक
दुरीलाई कम गर्ने उद्देश्यले रुपन्देही र कपिलवस्तु
जिल्लामा जम्मा १६ वटा किशोरी सम्मेलन सञ्चालन
गरिएको थियो । रुपन्देही जिल्लाको शुद्धोधन
गाँउपालिकामा संचालित उक्त कार्यक्रम सम्बन्धित
गाँउपालिकाको समन्वय तथा ओरेक र के यर नेपालको
सहकार्यमा सम्पन्न भएको थियो । यस कार्यक्रमको
मुख्य उद्देश्य अभिभावकहरुले किशोरहिरुलाई सहयोग
र समर्थन गर्ने वातावरण तयार गर्ने रहेको थियो ।

ओरेकले मे र जुन २०२३ मा क्रमशः दाङ्ग र कै लाली
जिल्लामा  मानविय संकटको अवस्थामा महिलाको
नेतृत्व विकास गर्नका लागि दाङ, कै लाली, कञ्चनपुर,
कपिलवस्तु जिल्लाका अग्रडी महिला नेतृहरुको
उपस्थितिमा  ७ दिने महिलावादी क्षमता विकास तालिम
संचालन गरेको थियो । यस तालिममा विपद्
व्यवस्थापनलाई महिलावादी दृष्टिकोणबाट विश्लेषण
गरी उक्त अवस्था परिवर्तन गर्नका लागि महिला नेतृत्व
र संस्थाको भुमिकाको बिषयमा छलफल भएको थियो
। यस तालिममा लिङ्ग, लैङ्गिकता, परम्परागत
हानीकारक मुल्य मान्यता, पितृसत्ता, असमान शक्ति
सम्बन्ध, विपद् व्यवस्थापनको हालको अवस्था,
समस्या, चुनौति तथा समाधानका अवरोधहरु, विपद्
व्यवस्थापनका लागि भूमिका, विपद्को अवस्थामा
महिलाको व्यवहारिक र नीतिगत आवश्यकता,
विपद्को अवस्थामा महिला स्वास्थ्य, महिला माथि हुने
हिंसाको अवस्था, हिंसाको प्रकारहरुका बारेमा
सहजीकरण गरिएको थियो । यस तालिममा विपद्का
अवस्थालाई सम्बोधन गर्नका लागि महिलाको
रुपान्तरित नेतृत्वको विकास, संस्थागत विकास,
स्रोतको नक्साङ्कन, सरोकारवालाको नक्साङ्कन,
स्थानीय तथा प्रादेशिक नीति नियम तथा प्रावधानहरु,
संस्थाको सबल पक्ष, कमजोर वा सुधार गर्नु पर्ने पक्ष,
अवसर, चुनौतीहरु बारेमा छलफल  तथा महिलावाद र
महिलावादी सिद्धान्तको बारेमा समेत जानकारी र
छलफल भएको थियो । यस तालिममा  सहभागी
भएका ११ वटा महिला संस्थाहरुको पञ्चबर्षिय कार्य–
योजना निर्माण भएको छ । 



१२

जलवायु परिवर्तनले कृ षि र महिलाको यौन तथा प्रजनन्
स्वास्थमा पार्ने असर विषयक अभिमुखिकरण कार्यक्रम सम्पन्न

जलवायु परिवर्तनको कारण कृ षिमा परेको नकारात्मक असर र यसले गर्दा किसानहरु म परेको मर्का र
यस किशिमका परिवर्तनहरुलाई रोक्न आवश्यक उपाय र योजनाका विषयमा छलफल गर्ने उद्देश्यले  
जलवायु परिवर्तनले कृ षि र महिलाको यौन तथा प्रजनन् स्वास्थ्यमा मा पार्ने असर विषयक अभिमुखिकरण
कार्यक्रम रुकु म र उदयपुरका  महिला समुह र महिला कृ षि समुहमा सम्पन्न गरियो । जम्मा ७५ जनाको
सहभागीतामा सञ्चालन उक्त अभिमुखिकरण कार्यक्रम विभिन्न समयमा गरी ३ वटा सम्पन्न भएको छ ।
त्यस्तै, धनगढीमाई नगरपालीका वाड न. ९ नयनपुर अस्पताल, कै लालीमा पनि स्थानिय तह र अन्य
सरोकारवाला निकाय जस्तै इको भिलेज, महिला सामुदायिक सँस्था, किशोरी समुहका सदस्यहरुसँग
जलबायु परिवर्तनले महिलाहरुको  स्वास्थ्यमा पर्ने असरबारे अन्तरक्रिया कार्यक्रम  सञ्चालन गरिएको
थियो जसमा यसको हालको अबस्था, चुनौती र समाधान  बिषयमा समेत  छलफल गरिएको थियो भने
जम्मा १९ जना स्थानीय महिला र ६ जना  पुरुषहरुको सहभागीता रहेको थियो । 

रुपान्तरणका लागि रुपान्तरीत नेतृत्व सम्बन्धी 
३ दिने तालिम सम्पन्न

आरेकको आयोजना तथा जिल्ला समन्वय समिति रुकु मको
सहकार्यमा  रुपान्तरणका लागि रुपान्तरीत नेतृत्व विषयक तिन
दिने तालिम रुकु म जिल्लाका ६ वटा पालिकाका उप–प्रमुख
सहित १८ जना महिला सदस्य र ६ जना पुरुष सदस्यको
उपस्थितिमा जम्मा  २४ जनाको उपस्थिति रुकु मको
मुसिकोेटमा सम्पन्न भयो । पालिका स्तरीय न्याायिक
समितिलाई रुपान्तरीत नेतृत्वको बारेमा जानकारी गराउनुको
साथै उनिहरुको काम कर्तब्य अधिकार, लैंगिक समानता तथा
सामाजिक समावेशीकरणका लागी लैंगिकमैत्री योजना तथा
बजेट निर्माणका बारेमा जानकारी गराउने उद्देश्यले सञ्चालन
उक्त कार्यक्रममा न्यायिक समिति पदाधिकारीहरुले लैंगिक 

समानता तथा सामाजिक समावेशीकरणका
लागि लैङ्गिकमैत्री योजना तथा बजेट
निर्माणका बारेमा जानकार भई आफ्नो
पालिकाको एक बर्षको कार्ययोजना निर्माण
गरेका थिए जसमा विशेषतः लैङ्गिक हिंसा
रोकथाम, बाल विवाह रोकथामका कार्यक्रम,
द्वन्द्व प्रभावितका लागि सिप बिकाश तथा
जिबिकोपार्जन कार्यक्रम, आत्म हत्या
न्यूनिकरण सम्बन्धी सचेतनामूलक कार्यक्रम,
न्यायिक समितिको क्षमता अभिवृद्धिका
कार्यक्रम, मेलमेलाप समिति, मनोबिमर्शकर्ता
समितिको व्यवस्थापन उनीहरुको सिप
विकाश सम्बन्धिका कार्यक्रम, महिला
अधिकार र अन्य सवालमा कानुनी
प्राबधानका बिषयमा कार्यक्रम र मानव
बेचविखन विरुद्धको कार्यक्रम समावेश
गरिएको थियो । 



१३

बढ्दो यौन हिंसा तथा बालिकाहरुको जोखिमपूर्ण गर्भपतनको
समस्याका बारेमा समन्वय बैठक सम्पन्न  

आपतकालिन अवस्थामा हुने लैङ्गिकतामा आधारित हिंसा र
त्यसको  संरक्षण  सम्बन्धमा प्रादेशिक तालिम सम्पन्न

ओरेकले प्रादेशिक सामाजिक विकास मन्त्रालय सँगको समन्वयमा सुदुरपश्चिम प्रदेश र मधेश प्रदेशमा संरक्षण
र आपतकालिन आवश्थामा हुने लैङ्गिकतामा आधारित हिंसा सम्बन्धी प्रदेश स्तरीय संरक्षण बिषय क्षेत्रका
सदस्यलाई ३ दिने तालिम संचालन गरेको छ । जसमा सुदुर पश्चिम तर मधेश प्रदेशका गरी जम्मा ७० जना
आपतकालिन अवस्थामा हुने लैङ्गिकतामा आधारित हिंसा बिरुद्ध कार्य गर्ने संरक्षण बिषयक्षेत्रका सदस्यहरु
सहभागी भएका थिए । अप्रिल र जुन २०२३ मा सञ्चालन भएको उक्त तालिमको मुख्य उद्देश्य
सहभागीहरुको आपतकालिम अवश्थामा हुने हिंसा, जोखिम न्युनिकरण, विपद् व्यवस्थापन, संरक्षण
बिषयक्षेत्रका व्यक्तिको भुमिका र  यस सम्बन्धी प्रादेशिक, स्थानिय र के न्द्रिय नीति तथा प्रावधानहरुको बारेमा
धारणागत स्पष्टता ल्याउनु रहेको थियो । यस तालिम अवधिमा विशेषतः विपद् पश्चातको विस्थापन, उपलब्ध
सेवामा विभेद, पुनस्र्थापनामा चुनौती, मानसिक स्वास्थ्यलाई कम प्राथमिकिकरणमा पारिनु जस्ता
सवालहरुमा छलफल गरिएको थियो ।

 यस तालिमको अन्त्यमा सहभागीहरुले आफ्नो कार्य–योजना तयार
गरी सामाजिक विकास मन्त्रालयमा बुझाएका थिए । यसका साथै
उक्त तालिममा आपतकालिन अवस्थामा पछाडि पारिएका र
अत्याधिक जोखिममा पारिएका समुदायको प्राथमिकिकरण
सुनिश्चित गर्नुपर्ने, विपद् प्रतिकार्यमा काम गर्ने सम्पूर्ण निकायहरु
बिचमा सहकार्य र सञ्जालिकरण आवश्यक हुने, संरक्षण बिषयगत
क्षेत्रको संयन्त्र र सदस्यहरुको भुमिकाको बारेमा स्पष्टता हुनुपर्ने,
बिषयगत समितीहरु भित्र विपद् पुर्वतयारी सुनिश्चित गर्नुपर्ने,
प्रभावकारी सूचना संयन्त्र प्रणाली, निर्यायक प्रकृ यामा पछाडि
पारिएको समुहको सहभागीता र आवाज हुनुपर्ने जस्ता बिषयमा
छलफल गरिएको थियो । 

ओरेक विराटनगरले जिल्ला प्रहरी कार्यालय मोरङ्गसँगको समन्वय तथा सहकार्यमा लैगिंक विभेदमा
आधारित हिंसाका घटनाहरु मध्ये बद्ढो यौन हिंसा तथा बालिकाहरु गर्भवती भै जोखिमपूर्ण गर्भपतन
गर्नुपर्ने अवस्था साथै आत्माहत्या न्यूनीकरणको लागि समुदायमा सचेतनामुलक कार्यक्रमको
प्रभावकारिताका लागि जिल्ला प्रहरी कार्यालय मोरङ्गको आयोजनामा मिति ०८ जेष्ठ २०८० का दिन बद्ढो
यौन हिंसा तथा बालिकाहरु गर्भवती भै जोखिमपूर्ण गर्भपतन गर्नुपर्ने अवस्था साथै आत्महत्या न्यूनीकरण
को सम्बन्धि समन्वय कार्यक्रम सञ्चालन गरेको थियो ।  यस एक दिने अन्तरक्रिया कार्यक्रममा जिल्लाको
प्रहरी कार्यलय प्रमुख, जिल्ला सरकारी कार्यालयको न्यायधिवक्ता, प्रहरि नायव उपरिक्षक,  जिल्लामा रहेका
सात ईलाका प्रमुख, अपराध अनुसन्धानमा कार्यरत प्रहरीहरुको उपस्थिति रहेको थियो  । उक्त कार्यक्रममा
हिंसा न्युनिकरणका लागी समुदायमा जनचेतनामुलक कार्यक्रम सञ्चालनका लागि कार्यक्रमको योजना
बनाएर साझेदारीमा काम गर्न जिल्ला स्थित जेष्ठ नागरिक तथा महिला तथा बालबालिका शाखालाई
जिम्मेवार बनाउने र साहि अनुसारका  अभियानहरु आगामी दिनमा सञ्चालन गर्ने प्रतिवद्धता प्रहरी कार्यलय
प्रमुख प्रहरि उपरिक्षक श्री दिपक पोखरेलबाट व्यक्त भएको थियो । 



१४

हिंसा प्रभावित महिला बालिका तथा किशोरीहरुका लागि
नियमित गुणस्तरीय सेवा प्रवाह

लैंगिक हिंसामा परेका महिला बालिका तथा किशोरीहरुलाई लक्षित गरी
उनीहरुको न्यायमा पहुँच अभिबृद्धिमा सहजीकरण गर्न हटलाईन,
मनोविमर्श, सुरक्षा आवास र कानुनी परामर्श तथा कानुनी सहयोग
जस्ता सेवाहरु प्रदान गर्दै आईरहेको छ । हिंसा प्रभावितहरुलाई तत्काल
सुरक्षा प्रदान गर्न तथा मनो सामाजिक, स्वास्थ्य परिक्षण एवं उपचार र
कानूनी परामर्श सेवा प्रदान गर्नेे क्रममा उनीहरुलाई सुरक्षित तवरले बस्ने
व्यबस्था गर्ने उद्देश्यका साथ ओरेकले सञ्चालन गरेका ६ वटा सुरक्षा
आवासमा जनवरी २०२३ देखि जुन २०२३ सम्ममा जम्मा १०६
जनालाई सुरक्षित आवास सेवा प्रदान भएको छ भने त्यस मध्ये जम्मा
४२ जना प्रभावितका आश्रीत बालबालिका रहेकाछन् भने ६ जना
प्रभावितका सहयोगी रहेकाछन् । ओरेकले मोरङ्ग, धनुषा, कै लाली,
सुनसरी, काठमाण्डौँ, उदयपुर जिल्लामा सुरक्षा आवास गृह संचालन
गरेको छ । यसका साथै ओरेकले आफ्नो कार्य क्षेत्र अन्तर्गत जिल्ला
मध्ये १२ वटा जिल्लामा प्रत्यक्ष रुपमा मनोसामाजिक सेवा दिंदै आएको
छ  । यसका साथै नेपालका ७७ वटा नै जिल्लामा महिला मानव
अधिकार रक्षक संजाल मार्फ त आवश्यकताको आधारमा मनोविमर्श
सेवा उपलब्ध गराएको छ ।
 

जसमा जम्मा ३३ जना मनोविमर्शकर्ताले आ–आफ़नो क्षेत्रमा मनोविमर्शसेवा प्रदान गरिरहेको छ जसबाट
जम्मा ७४३ जना (महिलाः ७०३ र पुरुषः ४०) लाभान्वित भएकाछन् । मनोविमर्शसेवा सेवाका साथै
ओरेकले निःशुल्क कानूनी परामर्श र कानूनी सहायता समेत प्रदान गरेको छ । यसबाट हिँसा
प्रभावितहरुलाई कानूनी परामर्श तथा सहयोग गर्दा आर्थिक भार कम भएको र कानुनी सेवामा सहज रुपमा
पहूँच अभिवृद्धि भएको पाइएको छ । प्रभावितलाई न्यायमा सहज पँहुच र आकस्मिक सेवा उपलब्धताका
लागि ओरेकले मोरंग र काठमाडौँमा गरेर २ वटा हटलाईन सेवा संचालन गरेकोमा यस सेवा मार्फ त
जनवरीदेखि जुनसम्ममा जम्मा ५८ वटा घटनाहरु दर्ता भएको पाइएको छ भने हाल यस हटलाइन सेवामा
स्थानीय तहहरुले पनि घटना पठाउने गरेको छ । 

यौन तथा प्रजनन् स्वास्थ्य सम्बन्धि पालिका स्तरीय एकृ कृ त
महिला स्वास्थ्य शिविर विभिन्न जिल्लामा सञ्चालन

जनवरी देखि जुन २०२३ सम्ममा नेपालका ६ वटा जिल्ला रुकु म, कै लाली, दाङ , उदयपुर, सिरहा र काठमाडौँ मा
एकीकृ त महिला स्वास्थ्य शिबिर संचालन भएको छ । ओरेकका आयोजना र स्थानीय सरकारको सहकार्यमा  १२ वटा  
यौन तथा प्रजनन स्वास्थ्य शिविर सञ्चालन गरिएको थियो । जसअन्तर्गत रुकु म पुर्वको पुथा गाँउपालिकाको
सहकार्यमा  यौन तथा प्रजनन् स्वास्थ्यमा महिलाको पहुँच अभिवृद्धि गर्ने, प्रजनन् स्वास्थ्य सेवा उपलब्ध गराउने साथै
महिला हिंसाले स्वास्थ्यमा पार्ने असरका बारेमा जानकारी गराउने उद्देश्य र महिलाको प्रजनन् स्वास्थ्यमा स्थानीय
सरकारको वजेट तथा कार्यक्रम छुट्याउनका लागि पैरवी गर्ने उद्देश्यले उत्तरगंगा गाउपालिकाको पुथामा महिला
स्वास्थ्य शिविर सन्चालन गरिएको थियो ।  

यसैगरि ओरेक र कै लारी गाउँपालिका, कै लालीको स्वास्थ्य
शाखा र सहास नेपाल कै लालीको संयुक्त आयोजनामा चैत्र
२०, २०७९ देखि २३ सम्म स्वास्थ्य सिविर गाउँपालिकाका
सबै वडाहरुलाई समेट्ने गरी सम्पन्न भयो भने उक्त स्वास्थ्य
शिविरमा ३६ जना मानव स्रोत परिचालन भई ५७२ जना
महिला किशोरीहरुलाई प्रजनन् स्वास्थ्य सेवा प्रदान गरिएको
थियो । जस मध्ये वडा नं. ७ मा १६९, वडा नं. ८ मा १३२
जना, वडा नं. ९ मा १५२ जना, वडा नं. ३ मा ११९ जनाले
सेवा लिएका थिए र जम्मा ३६३ जनाको पाठेघरको मुखको
परिक्षण गर्दा ११ जनाको रिङ्गपेसरी राखिएको थियो भने ८
जनालाई सल्यकृ याका लागि सेती प्रादेशिक अस्पतालमा
सिफारिस गरिएको थियो । यस्तै ओरेक सिराहा र
धनगढीमाई नगरपालिकाको संयुक्त्त आयोजनामा र
स्वास्थ्य शाखा नैनपुर अस्पतालको सहकार्यमा नैनपुर
अस्पतालमा एक दिने एकिकृ त महिला स्वास्थ्य मेला समेत
सम्पन्न गरिएको थियो ।

२ दिन सम्म सन्चालन गरिएको उक्त शिविरमा पुथाका जम्मा
२३० जनाले स्वास्थ्य परिक्षण गराएका थिए भने १२२ जना
स्थानीय महिलाहरुको पाठेघरको मुख सुन्निएको, ३८ जना
महिलाको पाठेघरको मुखमा घाउ भएको, २९ जनालाई
हाडजोर्नी दुख्ने समस्या भएको, १७ जनामा पहिलो, ५
जनामा दोस्रो, र ८ जनामा तेस्रो तहको पाठेघर खसेको
समस्या पत्ता लागेको थियो भने ६ जनामा योनीको संक्रमण,
२ जनामा महिनावारी गडबडी, १६ जनामा ग्याष्टिकको
समस्या र ३ जनालाई पाठेघरको मुखको क्यान्सरको सङ्का
गरिएको थियो । उक्त शिविरमा रोग पत्ता लागेका विमारीहरु
मध्ये गम्भिर प्रकृ तिका जम्मा ११ जना बिमारीहरुलाई
प्रादेशिक अस्पताल तुलसीपुरमा थप उपचारका लागि
सिफारिस गरिएको थियो ।

जसमा स्थानिय जडिबुटीको प्रयोगको बारेमा
महिलाहरुलाई जानकारी गराइएको थियो भने
सयपत्री कु राकानी र स्वास्थ्य मेला समेत गरिएको
थियो । जम्मा ८१ जनाले प्रत्यक्ष स्वास्थ्य सेवा
लिएको उक्त शिविरमा जम्मा १५० जनाले सेवाको
अवलोकन गरेका थिए । कार्यक्रमको अनुगमन
धनगढीमाई नगरपालिकाका नगर प्रमुख शिवसंकर
महतो , नगर उपप्रमुख संगिता कु मारी चौधरी , ९
नं. वडा अध्यक्ष प्रकाश योन्जन , नैनपुर अस्पताल
ईन्चार्ज रामबिलाश चौधरी र स्वास्थ्य शाखा प्रमुख
बिशेस्वर यादवद्धारा भएको थियो भने उनीहरुले
आगामी दिनमा समेत यस किसिमका कार्यक्रमलाई
अझ प्रभावकारी बनाउदै लैजाने कु रालाई विशेष
महत्व दिएका थिए । त्यसैगरी उदयपुर, दाङ
जिल्लामा पनि महिला स्वास्थ्य सिविर सञ्चालन
गरिएको थियो । ओरेकले जनवरी २०२३ देखि जुन
२०२३ सम्ममा जम्मा ९६३ जना महिला तथा
किशोरीहरुलाई स्वास्थ्य शिविर सञ्चालन गरी
महिला यौन तथा प्रजनन् स्वास्थ्य सम्बन्धि सेवा
प्रदान गरिएको थियो ।

१५



संयुक्त राष्ट्रसंघ, सुरक्षा परिषदबाट पारित प्रस्ताव नं. १३२५ र १८२०
कार्यान्वयन सम्बन्धी दोस्रो राष्ट्रिय कार्ययोजना कार्यन्वयन सम्बन्धी

जिल्लास्तरीय अन्तरक्रिया कार्यक्रम सम्पन्न

रुकु ममा महिला पुनस्र्थापना के न्द्र (ओरेक) को ३२ औ बार्षिकोउत्सबको अवसरमा संयुक्त राष्ट्रसंघ, सुरक्षा
परिषद्बाट पारित प्रस्ताव नं. १३२५ र १८२० कार्यान्वयन सम्बन्धी दोस्रो राष्ट्रिय कार्ययोजना कार्यन्वयन सम्बन्धी
जिल्ला स्थित सरोकारवालाहरुसंग अन्तरक्रिया कार्यक्रम सम्पन्न गरियो । रुकु म जिल्लाका प्रमुख जिल्ला
अधिकरी, जिल्ला समन्वय समिति प्रमुख, जिल्ला न्यायाधिवक्ता, पालिकाका प्रमुख, जिल्ला प्रहरी प्रमुख,
महिला मानव अधिकार रक्षक सञ्जाल, मानव अधिकार सञ्जाल, लगायत जिल्लाका सरकारी तथा गैरसरकारी
कार्यालयका प्रमुख तथा प्रतिनिधिको उपस्थीतिमा सञ्चालित उक्त कार्यक्रममा  १३२५ र १८२० को कार्ययोजना
माथि खुल्ला छलफल गरिएको थियो जसमा सहभागीहरुका तर्फ बाट द्वन्द्वको समयमा आफु हरुले शारीरिक,
मानसिक हिंसा खपेको तर अहिले सम्म राज्यले न्याय नदिएको, द्वन्द्व प्रभावितका समस्या जहाको त्यहि रहेको,  
द्वन्द्वको समयमा यौन हिंसा प्रभावितका लागि सरकारले निश्चित कार्यक्रम तथा बजेट बिनियोजन नगरेको जस्ता
गुनासाहरु आएका थिए । 

रुकु ममा महिला पुनस्र्थापना के न्द्र (ओरेक) को ३२ औ बार्षिकोउत्सबको
अवसरमा संयुक्त राष्ट्रसंघ, सुरक्षा परिषदबाट  पारित प्रस्ताव नं. १३२५ र
१८२० कार्यान्वयन सम्बन्धी दोस्रो राष्ट्रिय कार्ययोजना कार्यन्वयन सम्बन्धी
जिल्ला स्थित सरोकारवालाहरुसंग अन्तरक्रिया कार्यक्रम सम्पन्न गरियो ।
रुकु म जिल्लाका प्रमुख जिल्ला अधिकरी, जिल्ला समन्वय समिति प्रमुख,
जिल्ला न्यायाधिवक्ता, पालिकाका प्रमुख, जिल्ला प्रहरी प्रमुख, महिला
मानव अधिकार रक्षक सञ्जाल, मानव अधिकार सञ्जाल, लगायत
जिल्लाका सरकारी तथा गैरसरकारी कार्यालयका प्रमुख तथा
प्रतिनिधिको उपस्थीतिमा सञ्चालित उक्त कार्यक्रममा १३२५ र १८२०
को कार्ययोजना माथि खुल्ला छलफल गरिएको थियो जसमा
सहभागीहरुका तर्फ बाट द्वन्द्वको समयमा आफु हरुले शारीरिक, मानसिक
हिंसा खपेको तर अहिले सम्म राज्यले न्याय नदिएको, द्वन्द्व प्रभावितका
समस्या जहाको त्यहि रहेको, द्वन्द्वको समयमा यौन हिंसा प्रभावितका
लागि सरकारले निश्चित कार्यक्रम तथा बजेट बिनियोजन नगरेको जस्ता
गुनासाहरु आएका थिए ।

द्धन्द्ध प्रभावित महिलाहरुको अवस्थाको बिषयमा कार्यशाला
गोष्ठि तथा सहज सञ्जाल स्थापना

ओरेकले रुकु म जिल्लाको खारा तथा पिपल गाँउपालिकामा द्वन्द्व प्रभावित महिलाहरुको कार्यशाला गोष्ठि सम्पन्न
गरेको छ ।  द्वन्द्व प्रभावित महिलाहरुका आफ्ना जिबनका भोगाई तथा मनमा रहेको पिडालाई जीवन गंगाको
माध्यमबाट ब्यक्त गर्ने र द्वन्द्व प्रभावित महिलाहरुको लागि निमार्ण गरेको दोस्रो राष्ट्रिय कार्ययोजनाको बारेमा
जानकारी गराई उनीहरुले आफ्ना हक अधिकारको बारेमा जानकार भई स्थानीय सरकारलाई दबाब दिन सकु न्  
भन्ने उद्देश्यले यो कार्यक्रमको आयोजना गरीएको थियो  । यसका साथै उक्त कार्यक्रममा तनाब ब्यबस्थापन र
स्वःहेरचाह सम्बन्धी कार्यक्रम सञ्चालन गरिएको थियो  जसमा  ५८ जना स्थानीय द्वन्द्व प्रभावित महिलाहरुको
सहभागि रहेको थियो । त्यसैगरी रुकु म कै  मुसिकोट नगरपालिका वडानं  ७ र ८ का द्वन्द्व प्रभावित
महिलाहरुलाई  एकिकृ त गरी उनीहरुका समस्याहरु एक अर्कामा साटासाट गर्ने, द्वन्द्व प्रभावितका सवालमा
एकिकृ त हुने र  आफ्ना हक अधिकारलाई सामुहिक रुपमा स्थापित गर्नका लागि एक जुट हुने वाताबरण तयार
गर्ने उद्देश्यले द्वन्द्व प्रभाबित महिलाहरुको सह सन्जाल गठन गरिएको छ । उक्त सन्जालले द्वन्द्व प्रभावित
महिलाहरुलाई एकृ कित गर्ने र सन्जाल मार्फ त आबद्ध द्वन्द्व प्रभावितका समस्याहरुमा छलफल गर्ने र सम्बन्धित
निकायसम्म आफ्ना सवालहरुलाई पैरवी गर्न सक्ने क्षमता विकास गर्ने उद्देश्य लिएको छ ।  

ओरेकले के यर नेपालको सहकार्यमा बालविवाह र यौन हिंसाः यौन अधिकार हनन्को सवाल विषयक मधेश
प्रदेश स्तरीय कार्यशाला गोष्ठी  २० बैशाख २०८० का दिन मधेश प्रदेशमा सम्पन्न गरेको छ । विशेषतः
किशोरावस्थामा हुने गर्भावस्थाको सवाल सम्बोधनका लागि बनेका नीति तथा योजनाहरुको प्रभावकारी
कार्यान्वयनका लागि  सरोकारवालाहरुको ध्यानाकर्षण गराउने उद्देश्यले मधेश प्रदेशको धनुषा जिल्लामा प्रदेश
स्तरीय कार्यशालाको आयोजना गरिएको थियो । महिला तथा किशोरीहरुमाथि भएको हिंसाको मूल कारणको
रुपमा रहेको महिला र पुरुष विचको असमान शक्ति सम्बन्धमा परिवर्तन गरी बालिका तथा किशोरीहरुको शिक्षा
प्राप्त गर्ने अधिकार, आत्मसम्मान सहित बाँच्न पाउने अधिकार, यौन तथा प्रजनन् स्वास्थ्य अधिकार सुनिश्चित
हुने वातावरण तयार गर्नका लागि मधेश प्रदेश स्तरीय सरोकारवालाहरुको विचमा बृहत छलफल भएको थियो ।
कार्यक्रमले नेपाल सरकार, नागरिक समाज, विभिन्न मानव अधिकार सम्बन्धि समूह, सञ्जाल र सञ्चार
माध्यमका प्रतिनिधिहरूलाई बालविवाह सम्बन्धी परम्परागत साेंचलाई तोडेर काम गर्न आफ्नो जिम्मेवारी र
भूमिकाका बारेमा छलफल गर्ने प्लेटफर्म सिर्जना गरेको थियो ।
 
दुई दिन सम्म सञ्चालित उक्त कार्यक्रममा बालविवाह, यौन हिंसा र महिला
र किशोरीहरू बीचको अनावश्यक गर्भावस्था र उनीहरुको यौन
अधिकारको उल्लङ् घन भएको र जसको परिणाम स्वरुप बालिकाहरुले
सानै उमेरमा गर्भावस्थाको सिकार हुनु परेको कु रालाई औल्याउदै आगामी
दिनमा यस किसिमका घटनाको न्यूनिकरणका लागि बाल विवाह र यौन
हिंसा सम्बन्धी नीतिहरूमा पैरवि वकालत का कार्यक्रम गर्नुपर्नेमा जोड
दिइएको थियो भने न्यायका लागि यौन अधिकारको सवाललाई वहसको
रुपमा ल्याइएको थियो ।

बालविवाह र यौन हिंसाः यौन अधिकार हनन्को सवाल” विषयक  
मधेश प्रदेश स्तरीय कार्यशाला गोष्ठी सम्पन्न

सम्मानपूर्ण काम र आप्रवासी श्रमिक महिलाको अधिकार
विषयक राष्ट्रिय कार्यशाला गोष्ठी काठमाण्डौमा सम्पन्न

ओरेक, तरङ्गिनी फाउण्डेसन र सुरक्षित आप्रवासनका लागि
राष्ट्रिय सञ्जाल (NNSM)को संयुक्त आयोजनामा
महिलाको आप्रवासनको सवाललाई मानव अधिकार,
लैङ्गिक उत्तरदायी र रूपान्तरणकारी दृष्टिकोणबाट विश्लेषण
गर्दै संविधानको भावना र मर्म अनुरुप विशेष सम्बोधन तथा
नीतिगत व्यवस्था गरी महिलाको श्रम आप्रवासनलाई
सुरक्षित, सम्मानित र व्यवस्थित गर्नको लागि ध्यानाकर्षण
गराउने उद्देश्यले काठमाण्डौमा सम्मानपूर्ण काम र आप्रवासी
श्रमिकको अधिकार विषयक २ दिने कार्यशाला गोष्ठी सम्पन्न
भएको थियो  । 

१८ 



काठमाण्डौ लगायत विभिन्न नौ जिल्लाका प्रभावित तथा सरोकारवालाहरुको उपस्थितिमा सञ्चालन उक्त
कार्यक्रममा ओरेकका संस्थापक अध्यक्ष तथा हालको अध्यक्ष डा. रेणु अधिकारीको अध्यक्षता, श्रम,
रोजगार तथा सामाजिक सुरक्षा मन्त्रि माननिय श्री शरदसिंह भण्डारीको प्रमुख आतिथ्यता तथा महिला
आयोगका माननिय सदस्य र श्री कृ ष्ण कु मारी खतिवडाको आतिथ्यता रहेको थियो । काठमाण्डौको अल्फा
हाउसमा २६ र २७  बैशाख २०८० मा सञ्चालित उक्त राष्ट्रिय गोष्टिमा श्रमको अधिकारसँग सम्बन्धित
सरोकारवाला निकायका प्रमुख तथा प्रतिनिधि र आप्रवासी श्रमीक महिला तथा पुरूषहरुको सहभागिता
रहेको थियो । कार्यक्रममा   आप्रवासी महिला श्रमिकको अधिकारका अवसर र चुनौति तथा पुन
एकिकरणको सवाल र आप्रवासनका सावलमा लैङ्गिक समावेशी साशनको नीतिगत अवस्थाका बारेमा
स्थिति पत्र प्रस्तुत गरिएको थियो भने सुरक्षित काम र आप्रवासी महिला श्रमिकको अधिकारसँग सम्बन्धित
समस्या र समस्या समाधानका लागि गरिएका माग र सवालहरूमा माननिय मन्त्री तथा माननिय सदस्यले
सम्वोधन गरेका  थिए ।
 श्रमका लागि आप्रवासनमा जाने महिलाहरुका लागि उत्पत्तिमूलुक र गन्तव्यमूलुक दुवै नै चुनौतीपूर्ण रहेको,
महिलाको श्रमको उचित सम्मान नभएको कारण उनीहरु दुवै तिर जोखिमको स्थितिमा रहेको, आप्रवासी
महिलाहरुको समस्याको प्रमुख कारण नै महिलाको कामको अवमूल्यन गरिने सामाजिक मुल्य मान्यता
रहेको, नीतिगत रुपमा महिलाको कामको पहिचान तथा सम्मानका लागि खासै ठोस कार्यक्रमको अभाव
भएका कारण आप्रवासी महिलाहरुको परिवारिक तथा सामाजिक पुनस्र्थापना समस्या नै प्रमुख कारण हो
भन्ने उपस्थित सरोकारवालाहरुको बुझाई रहेको थियो । जसमा सरकारको पुनःएकीकरण निर्देशिका
भित्रका समितिहरूमा महिलाको समानुपातिक सहभागिता सुनिश्चित गर्नका लागि व्यवस्था गरिनुपर्ने,
सुरक्षित आप्रवासन बसाइसराइको मात्र नभई मानवअधिकारको विषय भएकाले विशेष गरी महिला
कामदारहरूको हकमा काम गर्ने अधिकार र गतिशीलताको अधिकारसँग एकीकृ त हुनु आवश्यक छ भन्ने
कु रा राज्यले स्वीकार गर्ने लगायतका विषयमा समूह छलफल गरी विभिन्न सिफारिसहरु प्रस्तुत गरिएको
थियो । 

स्थानीय श्रमिकहरुको सूचिकरण तथा पुनः एकीकरण निर्देशिका
सम्बन्धी प्रदेश स्तरीय कार्यशाला गोष्टि विराटनगरमा सम्पन्न

ओरेक, महिलाबादी स्रोत के न्द्र, तरङ्गिनी फाउन्डेसनको संयुक्त आयोजनामा महिला श्रम तथा पुनः
एकिकरण निर्देशिका सम्वन्धी प्रदेश स्तरीय कार्यशाला मोरङमा आयोजना गरिएको थियो । कोशी
प्रदेशको उप प्रमुखको संयोजतत्वमा प्रदेश सभाको सदस्यहरुसंग स्थानीय तहहरुमा श्रमिकहरुको
सुचीकरण, महिलाको कामको मान्यता तथा वैदेशिक रोजगारीबाट फर्किएर आएका व्यक्तिहरुको पुनः
एकीकरणका लागि प्रदेश सरकारले निर्माण गरेको पुनः एकिकरण निर्देशिकाका सम्बन्धमा कार्यशालामा
छलफल भएको थियो । यस अवधिमा उदयपुर र सुनसरी जिल्लामा तरङ्गगिनी फाउन्डेसन, क्युपेक नेपाल
र ओरेकको संयुक्त साझेदारीमा लेटाङ्ग नगरपालिकामा श्रम डेक्स सन्चालनको लागि श्रम डेक्स सन्चालन
कार्यविधी २०८० तयार पारी पालिकालाई हस्तान्तरण गरिएको थियो भने पालिकाले कार्यविधिलाई
विधान समीतीमा पठाउने निर्णय भएको थियो ।  यसका साथै ओरेकले श्रमिक महिलाको मुद्धा
सम्बोधनका लागि पत्रकारहरुलाई संबेदनशील बनाई उनीहरुको मुद्धा सम्बोधनका लागि प्रेरित गर्ने
उद्देश्यले सुनसरी जिल्लामा रहेका पत्रकारहरुलाई समेटेर महिलाको श्रमको पहिचान स्थापनाका लागि
संचारकर्मीको भुमिका बिषयक अन्तरक्रिया कार्यक्रम पनि आयोजना गरेको थियो ।  उक्त कार्यक्रममा  
जम्मा २७ जना सञ्चारकर्मीहरुको उपस्थिति रहेको थियो ।

१९ 



जनवरीदेखि जुन २०२३ सम्म महिला मानव अधिकारका सवालमा
प्रकाशन भएका प्रेश विज्ञप्तिहरु

२० 

